भारत सरकार
खान मंत्रालय

राज्‍य  सभा
अतारांकित प्रश्‍न सं. 1486
05 दिसम्‍बर , 2011 को  उत्तर के लिए   
उत्‍तर प्रदेश में अवैध खनन
1486. श्री मोहम्‍मद अदीब:
क्‍या खान मंत्री यह बताने की कृपा करेंगे कि :
(क) क्‍या सरकार को सांसदों द्वारा प्रधानमंत्री कार्यालय के माध्‍यम से उत्‍तर प्रदेश के विभिन्‍न जिलों में हो रहे अवैध खनन के संबंध में शिकायतें प्राप्‍त हुई हैं;

(ख) यदि हां, तो तत्‍संबंधी ब्‍यौरा क्‍या है; 

(ग) किन-किन संगठनों और सांसदों को शिकायतें प्राप्‍त हुई हैं; और
(घ) उन पर की गई कार्रवाई का ब्‍यौरा क्‍या है ?
उत्तर
खान राज्‍य मंत्री (स्‍वतंत्र प्रभार) (श्री दिनशा पटेल)
(क) से (घ): जी हां, मंत्रालय को पिछले तीन वर्षों के दौरान प्रधानमंत्री कार्यालय के माध्‍यम से 7 संसद सदस्‍यों से उत्‍तर प्रदेश के विभिन्‍न जिलों में अवैध खनन के संबंध में शिकायतें प्राप्‍त हुई है । सर्व/श्री घनश्‍याम अनुरागी, रशीद मसूद, अशोक अर्गल, शैलेन्‍द्र कुमार, मिथिलेश कुमार, पकौड़ी लाल, यशवीर सिंह सांसदों द्वारा व्‍यक्‍तिगत शिकायतें/पत्र मंत्रालय में प्राप्‍त हुए हैं । ये शिकायतें मुख्‍यत: गौण खनिजों के अवैध खनन से संबंधित है जो कि राज्‍य सरकारों के नियमों के अंतर्गत विनियमित होती हैं । चूंकि अवैध खनन के विरूद्ध कार्रवाई करने की शक्‍तियां राज्‍य सरकर के पास हैं । इसलिए सरकार ने इन शिकायतों को राज्‍य सरकार के पास जांच और कार्रवाई हेतु प्रेषित किया है । तथापि भारतीय खान ब्‍यूरो से भी मामले की जांच करने का अनुरोध किया गया है । श्री घनश्‍याम अनुरागी द्वारा दिनांक 03.08.2009 को भेजी गई शिकायत के संबंध में भारतीय खान ब्‍यूरो तथा राज्‍य सरकार द्वारा स्‍थल निरीक्षण किया गया तथा उनके द्वारा यह रिपोर्ट किया गया कि राजस्‍व की अवैध वसूली का कोई मामला उनकी जानकारी में नहीं आया है । श्री रशीद मसूद द्वारा दिनांक 13.12.2008 तथा श्री अशोक अग्रवाल द्वारा 28.8.2008 को प्रेषित की गई शिकायतों के संबंध में भारतीय खान ब्‍यूरो तथा राज्‍य सरकार द्वारा संयुक्‍त निरीक्षण रिपोर्ट, माननीय उच्‍च न्‍यायालय, इलाहबाद, में प्रस्‍तुत की जा चुकी है जहां मामला न्‍यायाधीन है ।
********
